PROIEKTUA

Ikastetxea: Andres Narbarte Xalto I.P

Zikloa: Haur Hezkuntza

Maila: 3-6 urte.

Gaia: Goizueta.

Helburuak: 

· Goizuetako herria ezagutzea.

· Gure herriko pertsonai ezagunak ezagutzea.

· Herriko zerbitzuak identifikatzea.

· Herria zaindu eta errespetatzea.

· Herriarekiko interesa piztea.

· Gure herriko jai edo ospakizun bereziekiko jakinmina bultzatzea eta hauetan parte hartzea. 

· Jende aurreko aurkezpenetara ohitzea, azokan egin dutenari buruzko azalpenak emanez edota antzerkia eginez. 

Edukiak:

1. Norberaren ezagutza eta autonomia pertsonala.



a) Gorputza eta norberaren irudia:

· Zentzumenen erabilera, sentsazioak eta pertzepzioak.

· Oinarrizko beharren identifikazioa eta adierazpena.

· Sentimendu, emozio nahiz bizipenen adierazpena.

· Norbere buruaren eta besteen onarpena eta errespetua. 



b) Jolasa eta mugimendua:

· Jolasaren bidezko gozamena.

· Norbere gaitasunengan konfidantza. 

· Orientazioa eta koordinazioa.



c) Eguneroko bizitza eta ekintzak:

· Eguneroko ekintzak burutzean sormena eta autonomia.


· Eguneroko arauen ezagutza eta erabilera.

· Ikaskide nahiz helduekiko harremanetarako gaitasuna. 

d) Osasuna eta zainketa pertsonala:

· Ohitura osasungarriak izatea: gorputzaren higienea, elikadura eta atsedena.

· Espazioak, elementuak eta objektuak modu egokian erabiltzea.

· Ingurunea garbi eta txukun mantentzen laguntzea.

· Gorputzeko mina eta eritasuna: arrisku faktoreak identifikatzea.

2. Ingurua ezagutzea:



      a) Ingurune fisikoa, elementuak, harremanak eta neurketa.

· Goizueta aztertzeko interesa.

· Obejktuen ezaugarriak eta nolakotasunak antzematea: herriko pertsonai ezagunak, auzoak, zerbitzuak, etxeak... 



      b) Naturara hurbiltzea

· Goizuetako natur ingurunearen errespetua eta zainketa.



      c) Kultura eta gizartean bizitzea.

                              - Familia eta eskolaren arteko harremana sustatzea.

· Inguruneko kultur indentitatearen ezaugarri batzuk ezagutzea, Goizuetako kultur nahiz jardueretan parte hartzeko interesa izatea.

3. Hizkuntzak, komunikazioa eta irudikapena.



    a) Hitzezko hizkuntza



        a.1) Entzun, mintzatu eta solas egitea: 

· Ikasgelako eguneroko egoeretan eta Goizuetari loturiko gaietan:

1. Arretaz entzutea.

2. Ipuina modu orokorrean ulertzea eta ulertutakoa adieraztea.

3. Ipuin, nahiz kanta labur bateko pertsonaiak identifikatzea.

4. Ipuinekin emozioak adieraztea.

5. Jorratzen diren gaien eta egoeretako hitzak eta esapideak ezagutzea.

                               a.2) Hizkuntza idatziaren hastapena: 

1. Zenbakiak, letrak eta bestelako zeinuak idaztea.

2. Letrak imitatuz grafismoa lantzea. 

3. Goizuetarekin zerikusia duen hiztegia identifikatzea.

                         a.3) Literaturaren hastapenak:

1. Ipuinak, bertsoak, asmakizunak entzun eta ulertzea.

                 b) Ikus entzunezkoen eta informazioaren eta komunikazioaren teknologien hizkuntza.

· Goizuetaren inguruan egindako lanak ikustea eta baloratzea.

                c) Arte hezkuntza:

· Plastika, hizuntzaren osagai batzuk esperimentatu eta aztertzea (linea, forma, kolorea, testura...)

· Plastikako teknika ezberinak erabiltzea: estanpazioa, collagea... 

                d) Gorputzaren hizkuntza: Pertsonaiak, gertaerak eta egoerak naturalki adieraztea. 

 Noiz?

 2.hiruhilabetean. Hain zuzen, otsaileko saio guztiak erabili ditugu proiektua lantzeko. Beraz hilabete bateko proiektua izan da. 

Zer landu? 

Curriculumean Nafarroako foru komunitatea.

Nola landu?

Haur Hezkuntzako bi maileen artean osaturiko proiektua izan da. Jarduera asko burutu ditugu elkarrekin eta bereizita egin ditugunak ere antzekoak izan dira. Izan ere, erabateko koordinazioa egon da bi mailen arteko irakasleon artean. Bien artean prestatu ditugu uneoro landu beharreko jarduera zein ekintza guztiak, betiere haurren ahalmen eta gaitasunetara egokituz. 

Beraz, taldean eginiko proiektua da. Talde handian 3-4-5 urteko haurrak batera eta talde txikian 3-4 eta 5 urtekoak bereizita. 

Hona hemen aurrera eraman ditugun jarduerak: 

1. Aurkezpena


Proiektuari hasiera eman baino lehen haurren interes eta aurre-ezagutzetatik abiatuko gara. Goizueta zer dakigu? Zer ikasi nahi dugu? Haurrek emandako erantzunak kontuan hartuko ditugu proiektua lantzerako orduan. 

2. Goizueta mapan kokatzen

Non dago Goizueta? Galdera honi erantzun nahiean munduko mapa bola hartuko dugu. Mapa aztertu ondoren Goizueta Europaren barne dagoela antzemango dugu. Baina Europa oso handia denez eta munduko mapa bolan gehiago gerturatu ezin garenez, arbel digitala erabiliko dugu. 

Arbel digitala erabiliz, Google Earth programan sartuko gara Goizueta non dagoen ikusteko. Munduaren irudi osotik hasi eta pixkanaka Goizuetaraino hurbilduz joango gara. Bereziki Goizueta Nafarroan dagoela identifikatzeari emango diogu garrantzia. Behin Goizuetaraino iritsita bertako mapa ere aztertuko dugu, gure eskola non dagoen ikusiz...  

Ondoren, Nafarroako mapa batean Goizueta kokatuko dugu kolore gorriz margotuz. Behin hori eginda, denon artean munduko bola bat egingo dugu. Horretarako erabiliko dugun materiala honakoa izango da: globo handia, periodiko zatiak, kola berezia. Buruhandiak egiteko erabiltzen den teknika berdina erabiliko dugu. Behin munduaren forma hartuta margotzeari ekingo diogu: fondoa urdinez, Nafarroa berdez eta Goizueta gorriz. 

  3.   Kanta eta eskudoa

“Trabuko” Mikel Laboaren kantaren nondik norakoak aztertuko ditugu: kantaren inguruko azalpenak eman, kantaren estrofa nagusia ikasi eta kantak iradokitzen dienaren inguruko errepresentazio grafikoa egingo dut.

Herri guztiek bezalaxe Goizuetak badauka bere eskudoa. Zein den ikusi eta aztertu ondoren banderak egingo ditugu. Eskudoa margotuz, moztuz eta makilari erantsiz. 

       4. Goizueta ezagutzen

Irteera; Goizuetako leku nagusietatik pasako gara Goizueta nolakoa den ikusteko eta zein zerbitzu eskaintzen dituen identifikatzeko. Bakoitzak bere etxea non dagoen ere azalduko du hauen izenak ikasten ditugun bitartean. Herriko plazan bukatuko da irteera haurrek jolasteko denbora izanik.

Gelan, plastilina erabiliz bakoitzak bere etxea irudikatuko du orri txuri baten gainean. Etxe horri bere etxearen izena idatzi beharko dio. 

       5. Txinoko festak

Maiatzean ospatzen diren festa berezi hauen inguruan jardungo dugu. Bertan jolas nahiz herri-kirol ezberdinak egiten direnez, guk ere horiek lantzeko aprobetxatuko dugu. 

Herri-kirolak: zer diren, zein praktikatzen diren, pertsonai edo kirolari ezagunenak...

Aizkolari, pilotari eta harri-jasotzaileak: hauekin zerikusia duten irudiak hautatu eta bakoitzari dagokion multzoan jarri. Adb: Aimar Olaizola, pilota eta frontoiaren irudiak Pilotarien multzoaren barruan kokatu beharko dituzte. Horrela denen artean mural bat osatuko dugu. 

Guk ere herri-kirolak egin behar ditugunez, behar den materiala sortu beharko dugu. Kasu honetan harria egingo dugu harri jasotzen ibiltzeko. 

Harria egiteko ontzi batzuk erabiliko ditugu, hauek papera eta kola erabiliz estali eta harriaren forma emango diogu. Amaitzeko denen artean pintatuko ditugu. 

Jadanik prest gaude txinoko festak ospatzeko. Horretarako txino auzora joango gara. Auzoa ezagutu, bertan dauden etxe nahiz zerbitzuetan arreta jarriz. Jarraian han dagoen frontoi zaharrean herri-kirolak eta jolasak egingo ditugu: kokotx biltzea, harri-jasotzea, globoak lehertzea eta sokatira. 

    6. Joareak 

Goizuetan joareak egiten dituen gizon baten tailerra dagoela aprobetxatuz joareak nola egiten diren ikustera joango gara. Bertan, joare bat egiteko prozesua zertan datzan azalduko digu. Han ikusitakoa kontuan hartuz, guk ere joareak egingo ditugu buztina erabiliz: joarea egin, lehortzen utzi, pintatu eta zintzarria jarri. 

Bestalde, joareez baliatuko gara fitxa bat lantzeko. Joareak erabiltzen dituzten animaliak identifikatu beharko dituzte. Horretarako Din A3 batean honako sailkapena egingo dute: joareak erabiltzen dituzten animaliak, erabiltzen ez dituztenak, zintzarria erabiltzen dutenak. Multzo hauetako bakoitzean jarri beharko dituzte animalia hauek: behia, zaldia, ardia, sugea, txerria, txakurra eta katua. 

   7. Erleak

Ikasle baten aitona erlezaina dela aprobetxatuz gelara etorriko zaigu erleen inguruan hitz egitera: erleekin ibiltzeko trajea nolako den erakutsi, erlauntzi bat nolako den aztertu, polena probatzeko aukera eman, txinako erlearen berri eman... 

Asiako erlearen gaia pil-pilean dagoela aprobetxatuz horren inguruko albiste bat ekarriko dugu eskolara denon artean aztertzeko. 

Bestalde, erleek eztia sortzeko egiten duten prozesuaren sekuentzia egingo dute. Horretarako urtxintxako fitxa erabiliko dugu.

Erlea ere egingo dute, zati ezberdinak margotuz, moztuz eta erlea osatzeko moduan itsatsiz. Erlea erlauntzean egoten denez, denon artean erlauntza hori egingo dugu zapata kaxa bat erabiliz. Barruan izaten dituen xaflak ere egingo ditugu kartulinari gometxa horiak jarriz. 

Erleen dantza. Erleek elkar komunikatzeko egiten duten dantza ikusiko dugu eta guk ere gure artean komunikatzeko dantza bat asmatuko dugu. 

  8. Feriak

Goizuetan garrantzi handia duen Feriaren egunari arreta berezia eskainiko diogu. Haur Hezkuntzakoek beraien feria berezia egingo dute gurasoei erakusteko. Aste guztian zehar ferian jartzeko materiala sortzen ariko gara. 

Zazpi postu jarriko ditugu: musika-tresnena, erroskilena, koadroena, erlearena, joarearena, txapelena eta pitxiena. 

- Musika tresnak: denon artean honako musika tresnak egingo ditugu:

Marakak: “Aktimel” poteak erabiliz barruan material ezberdina sartuko dugu, soinu ezberdinak lortzeko asmotan. Kanpoaldea zetazko papertxoak itsatsiz apainduko dugu. 

Danborra: “Papila” poteak tenperaz margotu eta ondoren soka jarri.

Txistuak: plastikozko hodiak erabili, erdian puntzoia erabiliz zuloa egin eta puntan zelofan papera jarri goma batekin. 

Tronpeta: hodi berdina erabiliz punta batean inbutua jarri. 

Indiako danborra: “Kesito” kaxa erabiliz errotulagailu bat erdian jarri eta kaxaren bi aldeetan bi soka zintzilik. 

Erroskilak: denok batera sukaldera joango gara erroskilak egitera. Hasteko eskuak garbitu eta errezeta egiteko behar diren osagaiak errepasatuko ditugu. Jarraian erroskilak egiten hasiko gara.

Koadroak: ezberdinak izango dira. 

   Bob esponja: kartoi gainean Boben irudia jarri, honen gainean arroza bota, tapatzeko berriro ere bere irudia jarri, kartoia urdinez pintatu eta itsasoko landareak jarri.

  Adierazpen librea: mota askotariko materiala haurren esku jarri eta horiekin nahi dituzten koadroak osatu.

  Makarroiak: hauek paperean itsatsiz, izenak edota forma ezberdineko koadroak sortu.

  Kandinskyrenak: hasteko autore honek egindako lan batzuk ikusiko ditugu. Guk forma geometriko ezberdinak kartulinan egin ondoren bata bestearen gainean itsatsiko ditugu. 

Pitxiak: makarroiez egindako pultsera, koilareak eta eraztunak. Arkatz ontziak egingo ditugu, komuneko paperen kartoiak erabiliz. Tutuetan egurrezko pintzak jarri eta tenperarekin margotuz. 

Erleen, joareen eta txapelen (Inauterietarako egindako Mielotxinen txapelak) postuak aurretik eginiko lanekin osatuko ditugu. 

Feria prest izateko, denen artean kartelak egingo ditugu. Irakasleok gurasoei banatzeko gonbidapenak eginez eta haurrak postu bakoitzari dagokion kartela eginez. Postuaren izena idatziko dute eta marrazki edo argazki bidez apaindu.

Feri eguna. Egun honetan haur nahiz irakasleak artzainez jantzita etorriko gara eskolara. Jantokian postuak jarriko ditugu eta horietako bakoitzean hiru saltzaile egongo dira gurasoei egin duten lanaren inguruko azalpenak emanez. 

9. Inauteriak: 

Nafarroako inauterietako pertsonaiak landuko ditugu: Mielotxin, Ziripot, Zaku-zaharrak, joaldunak eta Zahagia. 

Mielotxin eta Ziripot: pertsonai hauen inguruko ipuina irakurriko dugu era beraien kondaira ezagutu. 

Zaku-zaharrak: Lesakako pertsonaia honen berri emango diegu haurrei eta bideo bat ikusiko dugu beraien inguruan. Zaku-zaharren burukoa (maindireekin egindakoa) eta globoak egingo ditugu.

Joladunak: Ituren eta Zubietako pertsonaien inguruan ariko gara. Aurretik joareak eginda ditugunez bizkarrera lotu eta beraiek bezala ibiltzen ikasiko dugu. 

Zahagia: Goizuetako ikazkinen inguruan egindako edo sortutako pertsonaia. Zergati hori azalduko diegu haurrei eta benetako zahagia ikusi. Aurpegiak ikazkinak bezala margotuko ditugu eta ondoren dantzan ibiliko gara.

Inauterietako festa: ikasi dugun koreografia dantzatuko dugu gurasoen aurrean herritik barrena. 

Espazioaren antolaketa: 

Ohiko espazioa erabili dugu jarduera gehienak burutzeko. Hain zuzen, 3 urtekoen gela edota 5 urtekoena. Baina arestian aipatu bezala irteerak ere egin ditugu: txino auzoa, Goizuetako plaza, Joareen tailerra, jantokia... 

Ebaluaketa: 

Ebaluaketa jarria izan da momenturo. Behaketaren bidez haurrek gaiaren inguruan barneratu dituzten kontzeptu nahiz edukiak antzemateko aukera izan dugu. 

